
				এই পাতাটির মুদ্রণ সংশোধন করা প্রয়োজন। 
( ৬৬ ) শাস্তিনিকেতন
বোমা তোমাদের বাড়িটা দেখি। শূন্ত ই ই করচে। না আছ তুমি, না আছে রথী—প্রধান ব্যক্তি যে আছে সে হচ্চে নাথু ।
নিদারুণ শরতের তাপ আকাশে এসেছে। কৃপণ বর্ষণ কালে মেঘের ভিতর থেকে সমস্ত পৃথিবীকে অভিশাপ দিচ্চে | হংস বলাকার দলে যদি নাম লেখা থাকত তাহলে উড়ে চলতুম মানস সরোবরের দিকে, মংপুতে মাগুর মাছের সরোবর তীরেও হয় ত শান্তি পাওয়া যেতে পারত। মধ্য সেপ্টেম্বরের প্রতীক্ষায় রইলুম। গল্পটা শেষ হয়ে গেছে—এখন তাতে প্লাস্টার লাগাচ্চি ।
আজ রাত্রে দেবতা যদি প্রসন্ন থাকেন তাহলে গ্রন্থাগার প্রাঙ্গণে বর্ষামঙ্গল হবে । সকালে বৃক্ষরোপণ
হয়ে গেছে ।
আমার শরীরে ভালো মন্দর জোয়ার ভাটী চলছিল ।
সম্প্রতি ভালই আছি ।

